
Pilot layihələrin həyata keçirilməsi üzrə 
Komissiyanın ikinci iclası keçirilib

Energetika Nazirliyindən aldığımız 
məlumatda bildirilir ki, nazir Pərviz Şah-
bazovun sədrliyi ilə keçirilən iclasda işçi 
qruplarının hesabatları dinlənilib. Pilot 
layihələrin həyata keçiriləcəyi torpaq 
sahələrinin ayrılması, investorlara dövlət 
zəmanətlərinin verilməsi, layihələrin iq-
tisadi qiymətləndirilməsindən irəli gələn 
məsələlər müzakirə edilib. Şəbəkənin 
gücləndirilməsi və şəbəkəyə inteqrasiya 
ilə bağlı ilkin təkliflər nəzərdən keçirilib. 

Hüquqi və institusional məsələlərlə bağlı 
fikir mübadiləsi aparılıb. Həmçinin təklif 
alınmış beynəlxalq məsləhətçi şirkətlər 
barədə ətraflı məlumat verilib.

Energetika naziri Pərviz Şahba-
zov dövlət başçısının bərpa olunan 
enerjidən istifadənin genişləndirilməsi ilə 
bağlı tapşırıqlarının ölkəmizin energeti-
ka sektorunun müasir trendlərə uyğun 
inkişafına və qeyri-neft sektoruna xarici 
investisiyanın cəlbinə imkanlar yaratdı-

ğını qeyd edib. Nazir görülən işlərlərə 
dair fikirlərini diqqətə çatdırıb və işçi 
qruplarına tapşırıqlar verib.

Komissiyanın müvafiq təklifləri 
sərəncamda nəzərdə tutulan 
müddətlərdə Azərbaycan Respubli-
kasının Prezidentinə təqdim etməsi 
üçün işçi qruplarına tədbirlərin icrasının 
sürətləndirilməsi tövsiyə edilib.

Qeyd edək ki, sərəncamın icrası 
məqsədilə Energetika, İqtisadiyyat, 
Maliyyə, Fövqəladə Hallar, Ekologiya 
və Təbii Sərvətlər, Ədliyyə nazirlikləri, 
“Azərenerji” ASC, “Azərişıq” ASC, 
Şəhərsalma və Arxitektura Komitəsi, 
Əmlak Məsələləri Dövlət Xidməti, Vergi 
Xidməti, Mərkəzi Bank və s. qurumla-
rın təmsilçilərindən ibarət 7 işçi qrupu 
fəaliyyət göstərir.

“Xalq qəzeti”

2019-cu ildə regionlarda 61 yaşayış məntəqəsinin 
və 31 yeni yaşayış massivinin qazlaşdırılma-

sı nəzərdə tutulurdu. Dünən artıq proqramın icrası tam 
yerinə yetirilib və sonuncu yaşayış məntəqəsi – Go-
ranboy rayonunun Goran qəsəbəsinə qaz verilişi təmin 
olunub. Beləliklə, bu ilin qazlaşma proqramı 14 227 fərdi 
yaşayış evini əhatə edib.

“Azəriqaz” İstehsalat 
Birliyinin baş direktoru Ruslan 
Əliyev ilin yekunlarına dair 
keçirilən mətbuat konfransında 
bildirib ki, Bakı şəhəri üzrə 
2019-cu ildə 1-ci mərhələdə 
22 yeni yaşayış massivinin 
qazlaşdırılması nəzərdə 
tutulub: “Qazlaşma proqra-

mı 4607 fərdi evi əhatə edir. 
Həmin massivlərdən 6-da 
qazlaşma işləri tamamlanıb. 
Digər massivlərdə qazlaşma 
işləri 2020-ci ilin 1-ci rübündə 
yekunlaşacaq. 

Bununla da ölkə üzrə 
əhali sektorunun qazlaşma 
səviyyəsi 96 faizə çatıb. 

Müqayisə üçün Azərbaycanda 
qazlaşma səviyyəsi 2010-cu 
ilin əvvəlində 62,2 faiz təşkil 
edirdi. Hazırda bu göstəricidə 
33,8 faiz artım var”.

Qeyd edilib ki, 
çoxmərtəbəli binaların 

istismara qəbulu sahəsində 
də ciddi addımlar atılıb. 
2019-cu ilin 11 ayında 340 bi-
naya qaz verilişi icra olunub.

Samirə ƏLIYEVA, 
“Xalq qəzeti”

Kiyevdə “Azərbaycan diasporu” 
kitabı təqdim olunub

Ukrayna Azərbaycanlıları Radasının (UAR) Kiyevdəki 
mərkəzi qərargahında Dünya Azərbaycanlılarının 
Həmrəylik Gününə həsr olunmuş toplantı və 

filologiya elmləri doktoru, tanınmış jurnalist Rövşən 
Raqifoğlunun (Məmmədov) “Azərbaycan diasporu” 
əsərinin təqdimatı keçirilib.

Diasporla Iş üzrə 
Dövlət Komitəsindən 
verilən məlumatda bildi-
rilir ki, tədbirdə Ukrayna 
Azərbaycanlılarının Birləşmiş 
Diasporunun (UABD), Ukray-
na Azərbaycanlıları Alimlər 
Şurasının, Birləşmiş Ukrayna 
Azərbaycanlıları Konqresinin 
(BUAK) rəhbərləri və üzvləri, 
bir sıra vilayətlərin diaspor 
rəhbərləri, tanınmış soydaşları-
mız iştirak ediblər.

UABD sədri, hüquq elmləri 
doktoru Hikmət Cavadov, 
BUAK sədri, Ukrayna Millətlər 
Assambleyasının prezidenti 
Rövşən Tağıyev, azərbaycanlı 
alimlər Fərhad Turanlı və Arif 
Quliyev, Ukraynanın Xalq artisti 
Qurban Abbasov və digərləri 
çıxış edərək, qarşıdan gələn bay-
ramlar münasibətilə soydaşları-
mızı təbrik ediblər. Qeyd edilib 
ki, əvvəlki illərə nisbətən 2019-
ci il Ukrayna azərbaycanlıları 

üçün daha məhsuldar keçib. 
Soydaşlarımız Ukraynada 
yüksək vəzifələrə irəli çəkiliblər, 
Diasporla İş üzrə Dövlət 
Komitəsinin iştirakı ilə bir sıra 
yeni layihələr gerçəkləşdirilib. 
Onlar Ukrayna Prezidenti 
Vladimir Zelenskinin bu yaxın-
larda Azərbaycana rəsmi səfər 
etməsinin Azərbaycan diaspo-

runun fəaliyyətinə böyük təkan 
verəcəyinə əminliklərini ifadə 
ediblər.

Daha sonra milli diasporu-
muzun fəaliyyətində ilk nəzəri 
əsər olan “Azərbaycan diasporu” 
kitabının təqdimatı keçirilib. Bil-

dirilib ki, artıq kitab Ukraynada 
bütün Azərbaycan mərkəzlərinə, 
gənclər təşkilatlarının fəallarına 
çatdırılıb və bu proses növbəti 
aylarda da davam edəcək. Kitab 
həm elmi vəsait, həm də qlobal 
informasiya savaşında iştirak edə 
bilən azərbaycanlıların istifadəsi 
baxımından çox vacib nəşrdir. 

Əsərdə maraqlı sta-
tistik rəqəmlər açıqlanıb, 

dərin təhlil aparılıb, gələcək 
vəzifələr göstərilib. Kitabda 
azərbaycançılıq ideologiyasına 
uyğun olan əsas strategiya və 
hədəflər müəyyənləşdirilib, elmi 
araşdırmalara geniş yer verilib. 
“Azərbaycan diasporu” əsərinin 
digər dillərə tərcümə edilməsi, 
xarici ölkələrdə fəaliyyət 
göstərən diaspor təşkilatlarımız 
arasında yayılmasının zəruriliyi 
bildirilib.

Qeyd edək ki, “Azərbaycan 
diasporu” kitabı Rövşən 
Raqifoğlunun üçüncü elmi 
əsəridir. 

Tədbirdə Diasporla İş üzrə 
Dövlət Komitəsinin dəstəyi ilə 
həyata keçirilən layihələr barədə 
video-çarxlar nümayiş olunub.

Samirə ƏLIYEVA, 
“Xalq qəzeti” 

Azərbaycan Respublikası Prezidentinin “Bərpa olu-
nan enerji mənbələrindən istifadə sahəsində pilot 
layihələrin həyata keçirilməsi tədbirləri haqqında” 5 

dekabr 2019-cu il tarixli sərəncamı ilə yaradılmış komissiya-
nın ikinci iclası keçirilib. 

Fəaliyyətə başlayarkən 271 
milyon ABŞ dolları həcmində 
aktivləri olan fondun vəsaitləri bu 
il 40 milyard ABŞ dollarını keçib. 
Dövlət Neft Fonduna yarandığı 
vaxtdan 30 noyabr 2019-cu il 
tarixinə qədər, ümumilikdə, 158,4 
milyard ABŞ dolları həcmində 
vəsait daxil olub ki, bunun da 
151,5 milyard ABŞ dollarını 
neft və qaz sazişlərinin həyata 
keçirilməsi ilə bağlı gəlirlər, 6,9 
milyard ABŞ dollarını isə fond-
da toplanan vəsaitlərin idarə 
edilməsindən əldə edilən gəlirlər 
təşkil edir.

Dövlət Neft Fondunun 
vəsaitlərinin bir hissəsi dövlət 
büdcəsinə transfert edilir ki, 
bununla da ölkədə makroiqtisadi 
sabitliyin və fiskal dayanıqlığın 
qorunması təmin edilir. Dövlət 
Neft Fondundan ayrılan ilk vəsait 

Ermənistanın Azərbaycana 
təcavüzü nəticəsində öz yaşa-
yış yerlərini tərk etməyə məcbur 
olmuş, müvəqqəti olaraq çadır 
şəhərciklərində məskunlaşmış 
qaçqın və məcburi köçkünlərin 
sosial-məişət problemlərinin 
həllinə yönəldilib. Bu prosesin 
davamı olaraq, Prezident İlham 
Əliyevin 2003-cü ildə söz verdiyi 
kimi bir neçə ilə çadır şəhərcikləri 
tamamilə ləğv edilib, orada 
yaşayan insanlar üçün lazımi 
infrastrukturla təchiz edilmiş yeni 
qəsəbələr salınıb. Ölkəmiz üçün 
çox mühüm iqtisadi, strateji 
əhəmiyyət kəsb edən Heydər 
Əliyev adına Bakı-Tbilisi-Cey-
han Əsas İxrac Boru Kəmərinin, 
Oğuz-Qəbələ-Bakı su kəmərinin, 
Samur-Abşeron suvarma sis-
teminin yenidən qurulması, 
“Star” neft emalı kompleksinin, o 
cümlədən Azərbaycan Respubli-

kasının Prezidenti İlham Əliyevin 
təşəbbüsü ilə həyata keçirilən və 
iqtisadi səmərəlilik, sürət və vaxt 
tezliyi, təhlükəsizlik və etibarlılıq 
baxımından mühüm olan “Bakı-
Tbilisi-Qars yeni dəmir yolu 
xətti”nin tikintisi layihələri, Cənub 
Qaz Dəhlizi QSC-nin nizamnamə 
kapitalında dövlətin iştirak payının 
maliyyələşdirilməsi də ARDNF 
tərəfindən həyata keçirilib.

Dövlət Neft Fondu tərəfindən 
maliyyələşdirilən mühüm 
layihələrdən biri də “2007-2015-
ci illərdə Azərbaycan gənclərinin 
xaricdə təhsili üzrə Dövlət 
Proqramı”dır. Belə ki, Prezident 
İlham Əliyevin “qara qızılın insan 
kapitalına çevrilməsi” konsepsi-
yasına xidmət edən bu proqram 
çərçivəsində 3500-ə qədər gənc 
dünyanın 32 ölkəsində olan ən 
nüfuzlu ali məktəblərində təhsil 
almaq imkanı əldə edib ki, bu da 

fondun ölkənin gələcək inkişafına, 
kadr potensialının yüksəldilməsinə 
istiqamətlənmiş ən böyük 
sərmayədir. Ümumilikdə, bütün bu 
layihələrin icrasına fond tərəfindən 
9,4 milyard ABŞ dolları həcmində 

vəsait sərf edilib.
Məlum olduğu kimi Dövlət Neft 

Fondunun əsas vəzifələrindən 
biri toplanan vəsaitləri mümkün 
risklər nəzərə alınmaqla səmərəli 
yerləşdirmək və onun gələcək 

nəsillər üçün davamlı gəlir 
mənbəyinə çevrilməsini təmin 
etməkdir. Bu istiqamətdə fondun 
fəaliyyətinin əsasını uzunmüddətli 
dövr üçün nəzərdə tutulmuş 
şaxələndirilmiş qlobal investisiya 

portfelinin qurulması təşkil edir. 
Hazırda fondun şaxələndirilmiş 
investisiya portfelinə daxil olan 
aktivlər dünyanın 50-dən çox 
ölkəsində ABŞ dolları, avro, ingilis 
funt sterlinqi və digər valyutalarda 
ifadə olunan istiqrazlar, səhmlər, 
daşınmaz əmlak və qızıl kimi 
maliyyə aktivlərində saxlanılır.

Hazırda Dövlət Neft Fondu 
təkcə birjada kotirovka olu-
nan səhm yatırımları hesabına 
dünyanın 1600-dən çox ən iri 
şirkətlərində səhmdardır. 

ARDNF daşınmaz əmlaka in-
vestisiya çərçivəsində isə Avropa, 
Asiya və Sakit Okean Hövzəsi 
regionlarında London, Moskva, 
Paris, Tokio, Seul kimi şəhərlərdə 
birbaşa daşınmaz əmlak investisi-
yaları həyata keçirib.

Fəaliyyətə başladığı gündən 
əsas prinsipləri şəffaflıq və he-
sabatlılıq olan ARDNF hazırda 

beynəlxalq səviyyədə tanınan, 
şəffaf fəaliyyəti ilə dünyanın bir 
çox nüfuzlu təşkilatları tərəfindən 
yüksək qiymətləndirilən bir qurum-
dur. 2007-ci ildə Birləşmiş Millətlər 
Təşkilatı tərəfindən ARDNF-ə 
BMT-nin “Dövlət xidmətində 
şəffaflığın, cavabdehliyin və 
məsuliyyətin artırılması” üzrə 
mükafatı təqdim edilib. Neft Fondu 
Şərqi Avropa və MDB ölkələrinin 
dövlət təşkilatları arasında həmin 
mükafata layiq görülən birinci 
dövlət qurumudur.

Suveren sərvət fondu olan 
ARDNF-in fəaliyyəti daim 
beynəlxalq ekspertlər tərəfindən 
yüksək dəyərləndirilir. Belə 
ki, ARDNF Beynəlxalq İqtisa-
diyyat üzrə Peterson İnstitu-
tunun əməkdaşı Edvin Tru-
man tərəfindən hazırlanmış 
suveren fondların qiymətləndirmə 

cədvəlində 60 suveren fond 
arasında yüksək göstərici ilə 
92 balla 4-cü yerdə, Suveren 
Fondlar İnstitutunun əməkdaşları 
tərəfindən yaradılmış “Linaburq-
Maduel indeksi”ndə ən yüksək 
balı toplayaraq az sayda suveren 
fondla birgə birinci yerdə, 2018-
ci ildə Suveren Fondlar İnstitutu 
tərəfindən tərtib edilmiş dövlət 
vəsaitlərinin idarə edilməsi üzrə 
dünyanın ən nüfuzlu 100 inves-
toru siyahısında 10-cu yerdə 
qərarlaşıb.

ARDNF bundan sonrakı 
fəaliyyətində də Prezident İlham 
Əliyev tərəfindən təməli qoyulmuş 
yeni iqtisadi modelin dayanıqlı-
lığını təmin etməyə öz töhfəsini 
verəcək və missiyasına sadiq 
qalaraq ölkənin tərəqqisi naminə 
çalışacaq.

 “Xalq qəzeti”

Baş katib terror aktını pisləyib

Bəyanatda bildirilir: “Baş katib dekabrın 
28-də Moqadişoda baş verən terror aktını 
qətiyyətlə pisləyib. Baş katib terror aktını 
həyata keçirənləri məsuliyyətə cəlb etməyə 
çağırıb”. Xatırladaq ki, ötən gün Somalinin 
paytaxtı Moqadişoda partlayıcı maddalərlə 

doldurulmuş avtomobil partladılıb. Partlayış 
nəticəsində ölkə parlamentinin üzvü Abdiri-
zak Məhəmməd də daxil olmaqla, təxminən, 
90 nəfər həlak olub, 125 nəfər xəsarət alıb.

“Xalq qəzeti”

30 dekabr 2019-cu il, bazar ertəsi 9
ARDNF-in yaradılmasının 
20 ILI TAMAM OLDU

Fond “Linaburq-Maduel indeksi”ndə ən yüksək bal toplayaraq 
az sayda suveren fondla birgə birinci yerdə qərarlaşıb

Azərbaycan Respublikası Dövlət Neft Fondu (ARDNF) 20 illik yubileyini qeyd edir. 29 
dekabr 1999-cu ildə ümummilli lider Heydər Əliyevin uzaqgörən siyasəti nəticəsində 
hazırlanmış milli neft strategiyasının tərkib hissəsi olaraq neft-qaz ehtiyatlarına dair 
sazişlərin həyata keçirilməsindən əldə olunan gəlirlərin toplanması, səmərəli idarə 

edilməsi və gələcək nəsillər üçün qorunub saxlanmasını təmin etmək məqsədilə Azərbaycan 
Respublikası Dövlət Neft Fondu yaradılıb. ARDNF-dən verilən məlumatda bildirilir ki, fond 
fəaliyyət göstərdiyi müddətdə qarşısına qoyulan məqsədlərə nail olmaq üçün mühüm 
tədbirlər həyata keçirib, Azərbaycan üçün prioritet sayılan strateji vacib, irimiqyaslı yerli və 
beynəlxalq əhəmiyyətə malik sosial-iqtisadi layihələrin maliyyələşdirilməsində uğurla işti-
rak edib, institusional cəhətdən yüksək inkişaf etmiş, beynəlxalq arenada şəffaf imicə malik 
quruma çevrilib.

Bu ilin qazlaşma proqramı 14 227 fərdi 
yaşayış evini əhatə edib

BMT-nin Baş katibi Antoniu Quterreş Somalidə baş verən terror aktını pisləyib. 
RİA “Novosti” bildirir ki, bu barədə Baş katibin rəsmi nümayəndəsi Stefan Cüjarri-
kin bəyanat verib.


